
GOUVÈNÈ CUOMO ANONSE REYALIZASYON $88 MILYON DOLA NAN PWOJÈ EFIKASITE ENÈJI NAN N. Y. 

POWER AUTHORITY NAN ANE 2012  

 

Anpil milyon dola nan ekonomi lajan chak ane pou bilding yo ak enfrastrikti yo  

 

Jodi a, Gouvènè Andrew M. Cuomo te anonse New York Power Authority (NYPA) te finanse ak reyalize 

83 pwojè efikasite nan enèji nan ane 2012 la nan enfrastrikti piblik yo toupatou nan Eta New York. 

Modènizasyon yo, ki totalize plis pase $88 milyon dola, pral bay ekonomi lajan nan enèji chak ane pou 

$6,4 milyon dola pou kontribiyab New York yo. Pwojè yo pral redui emisyon gaz efè tèmik lan tou a 

prèske 34.000 tòn chak ane, ki ekivalan a eliminasyon plis pase 6.400 vwati sou wout la.  

 

Gouvènè Cuomo di konsa, “Ogmantasyon efikasite enèji nan eta a nan enfrastrikti piblik yo se yon bon 

jan envestisman nan fiti New York ak yon eleman debaz enèji eta a, devlopman ekonomik ak politik 

anviwònman an. Anba pwogram ‘Build Smart NY’, nou bay priyorite pou pwojè yo pou fè biding yo vin 

‘ekolojik’ ak pi dirab, ki pral ede kreye anpil djòb, ekonomize anpil milyon dola pou kontribiyab New York 

yo pandan anpil ane k ap vini, epitou batay kont menas chanjman klima k ap ogmante ofi-amezi.”  

 

Anplis pwojè ki reyalize nan ane 2012 la, Power Authority te envesti $247 milyon dola pou pwojè 

efikasite enèji nan plizyè etap devlopman. Kantite lajan montre yon ogmantasyon 68 pousan nan 

finansman NYPA pou pwojè efikasite enèji k ap vanse san rete parapò ak ane 2011. Ogmantasyon an 

endike gwo ekonomi enèji nan oleyodik la pou enfrastrikti piblik yo, tankou lekòl yo, inivèsite yo, lopital 

yo ak bilding leta ak minisipal yo, epitou l ap sèvi kòm poto-mitan pou pwogram Smart NY Gouvènè a 

pou amelyore efikasite enèji eta a.  

 

Prezidan NYPA, John R. Koelmel, di konsa, “Chak nan pwojè efikasite enèji ap bay ekonomi lajan nan 

depans pou enèji ak antretyen, pou bay plis lajan pou sèvis debaz gouvènman eta a ak gouvènman lokal 

yo. Modènizasyon yo ap redui emisyon gaz efè tèmik la tou pou sipòte pwojè enpòtan ak pwogram 

Gouvènè Cuomo mete anplas pou diminye itilizasyon enèji, kontwole apwovizyònman enèji a, epitou 

amelyore kalite lè a.”  

Prezidan ak Direktè Jeneral NYPA, Gil C. Quiniones, di konsa, “Anba kalite dirijan Gouvènè Cuomo, New 

York Power Authority ap fè teknoloji inovasyon, ak efikasite nan enèji vin pi fasil pou jwenn pou 

enfrastrikti ak sèvis piblik yo, epi nou espere ogmante angajman New York pou redui depans pou enèji 

ak emisyon gaz efè tèmik.”  

 

Chak pwojè efikasite enèji NYPA bay ekonomi lajan nan enèji, antretyen ak operasyon k ap peye pou 

depans pwogram nan. Ekonomi lajan total pou chak pwojè depase depans pou modènizasyon sou 

diredvi amelyorasyon yo. Patisipan nan pwogram nan ap ranbouse depans finansman NYPA lè yo pataje 

ekonomi lajan an; apre depans yo fin ranbouse, patisipan yo ap kenbe tout ekonomi lajan ki fèt la. 

 

Nan dènye mwa desanm nan, Gouvènè Cuomo te siyen Dekrè Egzekitif 88, pou mande ajans eta yo pou 

ogmante efikasite nan enèji nan bilding leta yo a 20 pousan sou sèt ane—youn nan kalite pwogram ki pi 

dinamik nan nasyon an. Gouvènè a te lanse “Build Smart NY” tou, yon plan pou aplike dekrè sou plan 

estratejik lè li bay priyorite ak fasilite amelyorasyon yo nan rannman enèji a. Li t deziyen NYPA pou fè 

amelyorasyon yo dapre Build Smart NY. Pou jwenn plis enfòmasyon sou pwogram nan, konekte sou 

entènèt nan sitwèb www.buildsmart.ny.gov.  

 

Ashok Gupta, direktè pwogram yo nan Konsèy Defans Resous Natirèl, gwoup aksyon pou anviwònman, 

di konsa, “Sitou apre Ouragan Sandy, li bon pou wè kijan Eta New York alatèt fason anba Gouvènè 

Cuomo pou mete dènye efikasite enèji ak teknoloji enèji pwòp pou ede satisfè demann enèji ak redui 

polisyon nan chanjman klima a. Solisyon sa yo se yon mwayen ki efikas pou redui itilizasyon enèji, pou 

diminye pri enèji nan bòdwo yo, epitou pou rezoud pwoblèm tanperati ekstrèm. Gouvènè Cuomo ak 

New York Power Authority merite jwenn bravo pou efò yo pou avanse mezi pou ekonomize lajan 

 nan enèji.”  

 

Pandan plis pase de deseni, NYPA te bay ak finanse efikasite jeneral nan enèji ak sèvis enèji pwòp, pou 

sipòte amelyorasyon nan konsepsyon ak etap jeni nan enstalasyon regilye yo. Toupatou nan eta a, efò 

jeneral sa yo te diminye pri kouran elektrik la chak ane a plis pase $148 milyon dola nan apeprè 5.200 

bilding piblik, pandan l ap redui pi gwo demann kouran elektrik la ap prèske 240 megawat ak emisyon 

gaz efè tèmik lan a 888.000 tòn chak ane. (Yon megawat se ase kouran elektrik pou satisfè bezwen 800 a 

1.000 kay.)  

 

Deskripsyon 83 pwojè efikasite enèji ak enèji pwòp NYPA te reyalize nan ane 2012 la disponib sou 

entènèt nan sitwèb http://www.thenypa.com/sites/eeprojects/pages/EnergyEfficiencyProjects.aspx  

